e-qaror.gov.uz 01.11.2023

QARORI

2023 - yil 31 - oktabr 138-11-160-Q/23 Toshloq tumani hokimligi

Toshloq tumanida ijtimoiy muhofazaga muhtoj va ish topishda giynalayotgan
shaxslarni ishga joylashtirish uchun ish o‘rinlarini
band qilib qo‘yish to‘g‘risida.

O‘zbekiston Respublikasi “Aholi bandligi to‘g‘risida”gi Qonunning (Qonun
hujjatlari ma’lumotlari milliy bazasi, 20.10.2020-y., 03/20/642/1396-son) 39-
moddasiga va “Nogironligi bo‘lgan shaxslarning huquqlar to‘g‘risida”gi
Qonunining (Qonun hujjatlart ma’lumotlari milliy bazasi, 15.10.2020-y.,
03/20/641/1389-son) 14, 43-moddalari, O‘zbekiston Respublikasi Vazirlar
Mahkamasining 2017-yil 5-dekabrdagi 965-son qarori bilan tasdiglangan “Ijtimoiy
muhofazaga muhtoj, ish topishda qiynalayotgan va mehnat bozorida teng
shartlarda raqobatlasha olmaydigan shaxslarni ishga joylashtirish uchun ish
o‘rinlarining eng kam sonini belgilash va zaxiraga qo‘yish tartibi to‘g‘risida”gi
Nizomga (Qonun hujjatlari ma’lumotlari milliy bazasi, 11.12.2017-y.,
09/17/965/0393-son) asosan tumanda ijtimoiy himoyaga muhtoj, ish topishda
qiynalayotgan va mehnat bozorida teng sharoitlarda raqobatlashishga qodir
bo‘lmagan shaxslarni 2024-yilda ishga joylashtirish uchun ish joylarini eng kam
miqdorini ajratish, qo‘shimcha ish joylari yaratish ularni muhofaza qilish
magsadida:

QAROR QILAMAN:

1. Tumanda ijtimoiy muhofazaga muhtoj, ish topishda qiynalayotgan va
mehnat bozorida teng shartlarda raqobatlasha olmaydigan shaxslarni ishga
joylashtirish uchun ish joylarining eng kam miqdorini belgilash bo‘yicha
komissiya tarkibi 1-ilovaga hamda 2024-yilda Toshloq tumani bo‘yicha ijtimoiy
muhofazaga muhtoj, ish topishda qiynalayotgan va mehnat bozorida teng
shartlarda raqobatlasha olmaydigan shaxslarni korxona tashkilotlar bo‘yicha ishga

joylashtirish uchun band qilib qo‘yilgan ish o‘rinlari 2-ilovaga muvofiq
tasdiglansin.

2. Ish o‘rinlari band qilib qo‘yiladigan kasblar va lavozimlar toifalari
bo‘yicha quyidagi umumiy tartiblarga asoslanishi shart:

yolg‘iz ota, yolg‘iz ona va 14 yoshgacha bo‘lgan nogiron bolalari bor ko‘p
bolali ota-onalar uchun-bolalarni tarbiyalash va mehnat majburiyatlari bo‘yicha
vazifalarni uyg‘unlashtirish imkonini beradigan, o‘zgaruvchan ish jadvaliga ega
bo‘lganlar uchun 38 ta ish o‘rinlari;

umumiy o‘rta va o‘rta maxsus ta’lim tashkilotlarini, kasb-hunar
maktablarini, kasb-hunar kollejlarini hamda texnikumlarni tamomlab, kasbga ega
bo‘lgan yoshlari, “Mehribonlik” uylarining bitiruvchilari, shuningdek oliy ta’lim
muassasalarining davlat grantlari bo‘yicha ta’lim olgan bitiruvchilariga muvofiq
bo‘lganlar uchun 183 ta ish o‘rinlari;

O‘zbekiston Respublikasi Mudofaa vazirligining, Ichki ishlar vazirligining,
Favqulodda vaziyatlar vazirligining, Milliy gvardiyasining, Davlat xavfsizlik
xizmatining qo‘shinlaridagi muddatli harbiy xizmatdan bo‘shatilgan shaxslar
uchun 32 ta ish o‘rinlari;

nogironlar uchun—mehnat sharoitlari bo‘yicha attestatsiyadan o‘tkazilgan
hamda xodimga ish jarayonlarini to‘sqinliksiz bajarish imkonini (sog‘lig‘ining
ahvoli va mehnat faoliyatiga nisbatan belgilangan zid ko‘rsatkichlar hisobga
olingan holda hamda nogironlardan ishga joylashish kam bo‘lganda kam qolgan
ish o‘rni ta’lim muassasini tugatgan yoshlar uchun band qilinsin) beradiganlar
uchun 182 ta ish o‘rinlari;

tuman Kambag‘allikni qisqartirish va bandlikka ko‘maklashish bo‘limida ish
qidiruvchi sifatida hisobda turgan pensiya yoshiga yaqinlashib qolgan shaxslar
uchun mahsus malakani talab qilmaydigan 20 ta ish o‘rinlari ;

jazoni o‘tash muassasalaridan bo‘shatilgan, jazoni o‘tayotgan yoki sud
garoriga ko‘ra tibbiy xarakterdagi majburiy choralar ko‘rilgan shaxslar
uchun—ularni kasb bo‘yicha tayyorgarligini hisobga olgan holdagi ish o‘rinlari,
muayyan kasb-hunarga, malakaga ega bo‘lmagan shaxslar uchun esa maxsus
malakani talab qilmaydigan 16 ta ish o‘rinlari;

odam savdosidan jabrlangan shaxslar - ularning kasbi bo‘yicha
tayyorgarligiga muvofiq bo‘lganlar uchun 2 ta ish o‘rinlari;

Jami 473 ta ish o‘rinlari.

3. Korxonalar, tashkilotlar, muassasalar va xo‘jalik yurituvchi subyektlar

rahbarlariga:

“Aholi bandligi to‘g‘risida“gi O‘zbekiston Respublikasining 2020-yil 20-
oktyabrdagi 642-sonli Qonuni, O‘zbekiston Respublikasi Vazirlar Mahkamasining
2017-yil 5-dekabrdagi “Ijtimoiy muhofazaga mubhtoj, ish topishda qiynalayotgan
va mehnat bozorida teng shartlarda raqobatlasha olmaydigan shaxslarni ishga
joylashtirish uchun ish o‘rinlarining eng kam sonini belgilash va zaxiraga qo‘yish
tartibini yanada takomillashtirish chora-tadbirlari to‘g‘risida”gi 965-sonli qarori
bilan tasdiglangan Nizomga asosan ijtimoiy muhofazaga muhtoj va ish topishda
qiynalayotgan shaxslar uchun ko‘rsatilgan ish o‘rinlar tashkil etilishini ta’minlash;

korxona va tashkilotlar, yil boshlangungacha 10 kundan kechikmay band
qilib go‘yilgan ish o‘rinlari umumiy sonining kamida 25 foiz hajmida ish o‘rinlari
band qilib qo‘yilishini va tayyor bo‘lishini ta’minlasin hamda bu to‘g‘risida yil
boshlangunga qadar, ijtimoiy muhofazaga muhtoj va ish topishda giynalayotgan
shaxslar uchun ish o‘rinlarini qolgan qismini band qilib qo‘yish tashkilotlar (ish
beruvchilar) tomonidan kalendar yilning birinchi choragi mobaynida ta’minlansin,
bu to‘g‘risida tuman Kambag‘allikni gisqartirish va bandlikka ko‘maklashish
bo‘limiga birinchi chorak tugagandan keyin 10 kundan kechikmay axborot berish

vazifalari yuklatilsin.

4. Ushbu qaror bajarilmagan taqdirda tashkilotning mansabdor shaxslariga
ijtimoiy muhofazaga muhtoj va ish topishda qiynalayotgan shaxslarni ishga
joylashtirish uchun ish o‘rinlarini band qilib qo‘yish tartibi to‘g‘risidagi Nizomga
muvofiq ma’muriy javobgarlik belgilanadi.

Mahalliy davlat hokimiyati organining ijtimoiy muhofazaga muhtoj va ish
topishda qiynalayotgan shaxslar uchun ish o‘rinlarini band qilib qo‘yish bo‘yicha
tegishli Qarorini bajarmaganlik uchun jarima to‘laganligi tashkilotni band qilib
qo‘yiladigan ish o‘rinlarining belgilangan sonini tashkil etish majburiyatidan ozod
qilmaydi.

5. O‘zbekiston Respublikasi Kambag‘allikni qisqartirish va
bandlik vazirligiining 2019-yil 10-maydagi “O‘zbekiston Respublikasi Bandlikka
ko‘maklashish davlat jamg‘armasi mablag‘lari hisobidan subsidiya va grantlar
ajratish tartibi to‘g‘risida Nizomni tasdiqlash haqida”gi 19-2019-B sonli
buyrug‘iga (Adliya vazirligidan 2019-yil 31-martda ro‘yxatdan o‘tgan, ro‘yxat

raqami Ne3163) muvofiq, ijtimoiy ehtiyojmand aholi qatlamlariga mansub
shaxslarni kvotalangan eng kam ish o‘rnidan ortiq miqdorda ishga gabul qilgan
tashkilotlarga - rejadan ortiq qabul gilingan har bir xodim uchun 12 oy davomida
har oyda eng kam oylik ish haqining 2 baravari miqdorida subsidiya to‘lab berilishi
inobatga olinsin.

6. Tuman Kambag-‘allikni qisqartirish va bandlikka ko‘maklashish bo‘limi
boshlig‘i (I.Mirzarahmonov) besh kun muddatda ushbu qarorni ilovada
ko‘rsatilgan tashkilot rahbarlari e’tiboriga yetkazsin va ushbu garorning bajarilishi
ustidan nazoratni ta’minlasin.

7. Belgilansinki, ushbu gqaror ommaviy axborot vositalarida rasmiy e’lon
qilingan kundan boshlab kuchga kiradi.

8. Ushbu garorning bajarilishi ustidan nazorat qilish tuman hokimining
birinchi o‘rinbosari K.Umarov zimmasiga yuklatilsin.

Tuman hokimi

Toshloq tuman hokimining
2023-yil 31-oktabrdagi
138-11-160-Q/23-son garoriga
1-ilova

Toshloq tumanida ijtimoiy muhofazaga muhtoj va ish topishda giynalayotgan
shaxslarni ishga joylashtirish uchun ish o‘rinlarini band qilib qo‘yish
to‘g‘risida Komissiya tarkibi.

N pLSH Lavozimi
1
K.Umarov Tuman hokimining birinchi o‘rinbosari
2 :
X.Xudoynazarov ~ Tuman DSI rahbari
M.Raxmonaliyev ~ [Kambag’alliki qisqartirish va bandlik bo’limi
4 7 Ergashev Tuman hokimligi bosh yuristkonsulti

Toshloq tuman hokimining
2023-yil 31-oktabrdagi
138-11-160-Q/23-son garoriga
2-ilova

